
ACTA N2 2023/6
SESION EXTRAORDINARIA DO PLENO DA CORPORACION

- SALON DE SESION, LUNS 26 DE XUNO DE 2023 -

No dia de hoxe, as 20:00 horas, baixo a presidencia do alcalde, rednense os
concelleiros e concelleiras que se indican, coa asistencia do secretario, que
subscribe, co obxecto de celebrar a Sesién Extraordinaria do Pleno da
Corporacion.

PRESIDE:
JUAN MANUEL SABORIDO RAMA
ASISTEN:

PSOE

MARIA MERCEDES NOCEDA GOMEZ
JUAN MANUEL PEREZ LADO
SANDRA FERNANDEZ SIABA
JOSE MANUEL GONZALEZ REY
JOAQUIN REY CAAMANO

BNG )
RAMON NOCEDA CAAMANO
IVAN FRANCO CAAMANO

PP

AGUSTIN GONZALEZ DOSIL
JOSE ELISARDOO GARCIA LAGO
SECRETARIO

JOSE LUIS VEIGA SIERRA
AUSENTE

BELEN CAMPOS DIAZ

Constatase a presenza de membros deste 6rgano en quérum suficiente, polo
que o alcalde, como Presidente, declara aberta a sesién. Procédese a tratar os
asuntos incluidos na

ORDE DO DIA
1.- APROBACION ACTA SESION CONSTITUTIVA DE 17-06-2023

De acordo co previsto no artigo 91 do Real Decreto 2568/1986, ROF, pregunta
o presidente se algin membro da Corporacién desexa facer algunha
observacién con respecto a acta da sesidon anterior (n.22023/5 do 17/06/2023)
que se entregou coa convocatoria.

O portavoz do BNG, don Ramén Noceda, manifesta que bota en falta o discurso
do sr. alcalde, polo que se aproba condicionada & dita observacion.

2.- CONSTITUCION GRUPOS POLITICOS, INTEGRANTES E PORTAVOCES.

Polo Sr. alcalde inférmase do escritos presentados sobre a constitucién dos
grupos politicos:

PSdeG-PSOE, constituido por Juan Manuel Saborido Rama, Maria Mercedes
Noceda GOmez, Juan Manuel Pérez Lado, Sandra Fernandez Siaba, José
Manuel Gonzalez Rey e Joaquin Rey Caamaro. Nomean voceiro do grupo a
Juan Manuel Saborido Rama e suplentes ao resto do grupo.

Grupo Municipal do Bloque Nacionalista Galego, integrado por Ramdn Noceda
Caamanfo, Maria Belén Campos Diaz e Ivan Franco Caamafo. Designan como
portavoz a Ramén Noceda Caamafo e como portavoces suplentes a Maria
Belén Campos Diaz e lvan Franco Camano.

Expresa o Sr. alcalde que quedan constituidos 0s grupos grupos municipais
PSdeG-PSOE e BNG cos seus integrantes e portavoces, quedando pendente dar
conta no seguinte Pleno da presentacién da constitucién do grupo do Partido
Popular.

3.- PROPOSTA DE APROBACION DA PERIODICIDADE DAS SESIONS
PLENARIAS ORDINARIAS.

Pola Alcaldia inférmase ao Pleno da Corporacién da seguinte proposta:

O artigo 46 da Lei 7/1985, LBRL e 210 da Lei de Administracién Local de Galicia
establecen que os o6rganos de goberno colexiados da Entidades Locais
funcionan en réxime de sesidn ordinarias preestablecidas, establecendo a
norma basica estatal unha frecuencia minima trimestral para 0s municipios de
ata 5.000 habitantes e a normativa autondmica unha frecuencia minima de
dous meses, sen distinguir a poboacidn dos municipios.

Conforme ao anterior, propofio ao pleno a aprobacion do seqguinte ACORDO:

O Pleno celebrara sesion ordinaria o ultimo venres dos meses de xaneiro, abril,
xullo, e outubro, no Salén de sesions da Casa do Concello de Carnota, as 20:00
horas. No caso de ser festivo, trasladarase ao venres seguinte.

O Alcalde, previa consulta aos portavoces dos grupos politicos, podera acordar,
con caracter extraordinario e por razons de oportunidade e economia
administrativa, desprazar a data de celebracidn cinco dias antes ou despois da
preestablecida.

O GRUPO MUNICIPAL DO BNG DE CARNOTA , a través do seu portavoz D.
Ramon Noceda, e ao abeiro do disposto no artigo 97.2 do ROF e en relacidn co
disposto co artigo 82.3 do mesmo Texto Legal, formula a seguinte

PROPOSICION

O Grupo Municipal do BNG propén de conformidade co artigo 210.2 a) da Lei
5/1997, do 22 de xullo, da Administraciéon Local de Galiza que os plenos
ordinarios se celebren cunha periodicidade minima de dous meses.

XUSTIFICACION

1.- A proposta do alcalde aplica, erroneamente, o artigo 46 da LBRL espafiola
gue é 0 marco en ausencia de regulacion propia, Galiza conta ca Lei 5/1997,
por elo e de conformidade coa disposicidén final 22.3 da devandita Lei e na
aplicacion do artigo 149.3 da CE, no que establece que as normas estatais
seran de aplicacién supletoria, deberad aplicarse para a periodicidade dos
plenos o artigo 210.2 a) da lei galega.

2.- A ausencia de plenos coarta o san debate politico, que é o sitio onde debe
darse, e merma a labor de control e fiscalizacion da oposicion que representa a
mais do 51% dos votos do noso Concello e que polo tanto merecen a mesma
consideracion e respecto que 0 47,75% do resto dos votantes.

SOLICITA

Que se aprobe a proposta formulada e acorde que os plenos ordinarios
tenan unha periodicidade minima de dous meses de conformidade co
artigo 210.2 a) da Lei galega 5/1997 de 22 de xullo.

Lida a proposta do grupo do BNG, constatase que, en efecto a Lei 5/1997 de
Administracién Local de Galicia recolle, no seu artigo 210.2.a, unha
especificacién da periodicidade minima das sesions, establecéndoa en dous
meses minimo en lugar dos tres que a Lei 7/1985, de 2 de abril, dispdn para os
concellos de menos de 5.000 habitantes.

Dado o mandato legal e a incongruencia entre parte expositiva e dispositiva da
proposta presentada ao Pleno, o sr. alcalde, previa consulta co sr. secretario,
fai stia a proposicion do grupo do BNG.

Na quenda de intervencidns o concelleiro do Partido Popular, don Agustin
Gonzalez, apoia a proposta presentada polo grupo do BNG, e engade que 0s
Plenos se levan facendo nos Ultimos 8 anos cada 2 meses, que é un costume.

Os concelleiros entran en debate sobre a cuestion.

Non habendo mais intervencidns, polo Presidente sométese a proposta a
votacidn, co seguinte resultado:

Votos a favor: 10 (6 do grupo do PsdeG-PSOE, 2 do BNG, 2 do grupo do PP).
Votos en contra: 0
Abstencidns: 0

Consecuentemente o presidente declara aprobada a proposta por
unanimidade.

DILIXENCIA DE SECRETARIA:

A porio eu, José Luis Veiga Sierra, para facer constar que non foi votada a inclusion do
texto, presentado como proposicion polo Sr. Noceda, na orde do dia, tal e como esixe
o0 artigo 97.2, en relacion co 82.3 do Real Decreto 2568/1986, ROF. En consecuencia,
esta secretaria-intervencion informou da conveniencia da inclusion do punto na orde
do dia da seguinte sesion plenaria.

4.- PROPOSTA DE CREACION DA COMISION ESPECIAL DE CONTAS.

Informa o Sr. alcalde da proposta de creacidon da Comisidn Especial de Contas
que de sequido se transcribe:

O artigo 20.1.e) da Lei 7/1985, LBRL dispdn que a Comisién Especial de Contas
existe en todos os municipios, de acordo coa estrutura prevista no artigo 116,
0 que establece que estara constituida por membros dos distintos grupos
politicos integrantes da Corporacion.

Pola sua parte, o artigo 20.1.c) establece que os grupos politicos integrantes da
corporacion teran dereito a participar en ditos nos érganos que tefian por
obxecto o estudio, informe ou consulta dos asuntos que deban someterse a
decision do Pleno (as cofiecidas denominadas “Comisiéns Informativas”),
mediante a presencia de concelleiros/as pertencentes aos mesmos en
proporcidn ao nimero de Concelleiros/as que tefian no Pleno.

O artigo 66 da Lei 5/1997, de 22 de xullo, reguladora da Administracion local
de Galicia, dispon que a Comision Especial de Contas da Entidade Local estara
constituida polos membros dos distintos grupos politicos da Corporacién, en
proporcién a sua representatividade no Concello, ou igual para cada grupo,
aplicandose neste Ultimo caso o sistema de voto ponderado.

Finalmente, o artigo 68 da citada Lei de Administracién local de Galicia dispon
gue seran 0s grupos politicos os que designen os membros que haxan de
integrar as comisions.

A vista de todo o anteriormente exposto, propofio ao Pleno a aprobacién do
seguinte
ACORDO:

Dispofier que se constitia a Comision Especial de Contas do Concello de
Carnota, que se integrard por un concelleiro/a de cada grupo politico, co
sistema de voto ponderado, de modo que cada representante ostentard a
representacion do nimero de votos que se corresponde co numero total de
concelleiros/as que forman parte de grupo politico ao que representa.

PRESIDENTE: O Sr. Alcalde.
VOCALES: Un/ha concelleiro/a por cada Grupo politico que se constitua.

Poderan proporse os membros na sesidn plenaria. En caso de non ser nomeado
algun dos integrantes, darase traslado deste acordo ao portavoz ou portavoces
do/s grupo/s politico/s en cuestién, para que no prazo de quince dias
comuniquen o concelleiro/a designado para formar parte da Comisién Especial
de Contas e un suplente.

Na quenda de intervencidns o concelleiro do BNG, don Ramon Noceda, aclara
que efectuaron a proposta por escrito.

O sr. alcalde indica que esta feita a proposta do BNG e PSOE e que falta a
proposta do PP.

Non habendo mais intervencidns, polo Presidente sométese a proposta a
votacion, co seguinte resultado:
Votos a favor:10 (6 do grupo do PsdeG-PSOE, 2 do BNG, 2 do grupo do PP).

Votos en contra: 0
Abstencions: 0

Consecuentemente o presidente declara aprobada a proposta por
unanimidade.

5.- DAR CONTA DA RESOLUCION DO ALCALDE EN MATERIA
ORGANIZATIVA

-Designacién de Tte de alcalde

Pola alcaldia dase conta da resolucion niumero 375/2023 de data 20/06/2023,
pola que se acorda designar os tres tenentes de alcalde do Concello de
Carnota:

19Tte de alcalde: Maria Mercedes Noceda Gdmez
2°Tte de alcalde: Juan Manuel Pérez Lado

Aos Tenentes de Alcalde nomeados, previa aceptacion do seu cargo,
correspdndelles en canto a tales, substituir ao Alcalde na totalidade das suas
funciéns e pola orde do seu nomeamento, nos casos de ausencia, enfermidade
ou impedimento que imposibilite a este para o exercicio das suas atribucions.

-Delegacion de competencias por areas

Pola alcaldia dase conta da resoluciéon nimero 374/2023 de data 20/06/2023,
pola que se acorda a delegacion dos servizos propios das seguintes areas:

Maria Mercedes Noceda | Servizos Sociais, Igualdade, Benestar,
Gdémez Xuventude , Infancia e Educacion

Juan Manuel Pérez Lado | Patrimonio e Medio Ambiente

Sandra Fernandez Siaba | Turismo e Normalizacion Lingiiistica

José Manuel Gonzalez Pesca, Acuicultura e Deportes
Rey

O Sr. alcalde pregunta se alguén desexa manifestar algo, non habendo
intervencidon dos membros da Corporacion.

6.- PROPOSTA DE REPRESENTANTES DO CONCELLO EN CONSELLOS
ESCOLARES E OUTRAS ENTIDADES E ORGANISMO

Informa o Sr. alcalde da proposta de representantes do Concello en Consellos
Escolares e outras Entidades e Organismos, que de seguido se transcribe:

Proponse ao Pleno a designacion dos seguintes concelleiros/as para representar
ao concello de Carnota nos érganos, organismos ou entidades que se
relacionan:

REPRESENTANTES CONSELLOS ESCOLARES

-CEIP de Carnota: Sandra Fernandez Siaba

-CEIP de O Pindo: Juan Manuel Pérez Lado

-IES LAMAS DE CASTELO: Sandra Fernandez Siaba
-Escola infantil Galifia Azul: Sandra Fernandez Siaba

REPRESENTANTES EN MANCOMUNIDADES

-Mancomunidade Serra do Barbanza: Maria Mercedes Noceda Gomez
-Mancomunidade de Augas: Juan Manuel Saborido Rama

Na quenda de intervencions o concelleiro do BNG, don Ramén Noceda,
pregunta se Sandra é representante do Consello Escolar pola ANPA.

A concelleira do PSOE, Sandra Fernandez, responde que non foi en ningin
momento representante do Consello Escolar pola ANPA, explica que sempre foi
a representante do Concello neste érgano.




(FECHA: 18/10/ 2023 09: 55: 00)

Juan Manuel Saborido Rama

(FECHA: 17/10/2023 13:37:00) |,

cy7i NNObgo+/ +OV5+| Pr
Verificable en | a Sede El ectronica del O ganisno.

FI RMADO POR José Luis Veiga Sierra

Versi én inprimble

CVD:

Z A“/"\\“ o}
%A% 0 DE CARNOTA

iregorio, 19
\OTA (A Corufa)
2000-A

17032

37251

Non habendo mais intervencions, pasouse ao seguinte punto da orde do dia,
non sendo sometida a votacion a proposta.

DILIXENCIA DE SECRETARIA:

A porio eu, José Luis Veiga Sierra, para facer constar que a proposta non foi sometida
a votacion. Se ben das intervencions dos membros do Pleno no debate pode inferirse a
Sua conformidade, ao obxecto de dar cumprimento ao disposto no artigo 98 do Real
Decreto 2568/1986, ROF, e artigo 210 d) da Lei 5/1997, de Administracion Local de
Galicia, informouse por esta secretaria da conveniencia da inclusion do punto na orde
do dia da proxima sesion plenaria.

7. INDEMNIZACION POR ASISTENCIA A ORGANOS COLEXIADOS

Informa o Sr. alcalde en relacion coa determinacién dos gastos de
representacion, axudas de custo e indemnizaciéns dos membros da
Corporacion polos conceptos que logo se indican, propofiendo ao Pleno a
adopcion do seguinte acordo:

a) Asistencia a sesion de drganos colexiados da Corporacion.

Os membros da mesma que non desempefien cargos con dedicacién
exclusiva ou parcial percibiran as seguintes indemnizacions:

+ Asistencia a sesion do Pleno: 75 €
« Asistencia a sesion da Comisidns Especial de Contas: 75 €

+ Asistencia a 6rganos colexiados non dependentes do Concello, nos que
este deba estar representado: 75 €. Neste caso, sempre que 0S propios
organismos ou entidades non tefian aprobada unha indemnizacién por
este concepto.

As indemnizacidns por asistencia a 6rganos colexiados da Corporacion
liguidaranse trimestralmente e practicaraselle a retencién minima do 2%, agas
que o perceptor comunique formalmente a eleccion dun tipo superior.

Na quenda de intervencidns o concelleiro do BNG, don Ramén Noceda,
manifesta que estes importes Ile parecen excesivos.

Non habendo mais intervenciéns, polo Presidente sométese a proposta a
votacidn, co seguinte resultado:
Votos a favor: 6 do grupo do PsdeG-PSOE.

Votos en contra: 2 do BNG
Abstencions: 2 do PP
Consecuentemente o presidente declara aprobada a proposta

8.- PROPOSTA DE CONCESION DE DEDICACIONS DOS MEMBROS DA
CORPORACION.

Informa o Sr. alcalde da proposta que de seguido se transcribe:

Dispon o artigo 75.1 da Lei 7/1.985 do 2 de abril Reguladora das Bases do
Réxime Local na redacciéon dada ao mesmo pola Lei 11/1.999 do 21 de abril,
gue os membros das Corporacions Locais percibiran retribucions polo exercicio
dos seus cargos cando os desempefien con dedicacién parcial ou exclusiva,
nese caso seran dados de alto no Réxime Xeral da Seguridade Social,
asumindo as Corporacidns o pago das cotas empresariais que corresponda.

No suposto de tales retribucions, a sla percepcién sera incompatible coa de
calquera outra retribucidon con cargo aos orzamentos das Administraciéns
Plblicas e dos Entes, Organismos e Empresas deles dependentes, asi como
para o desenvolvemento doutras actividades, todo iso nos termos da Lei
53/1984 do 26 de decembro, de Incompatibilidades do Persoal ao Servizo das
Administraciéns Publicas.

De acordo ao disposto no artigo 75 bis da mesma Lei, os Orzamentos Xerais do
Estado determinaran, anualmente, o limite maximo total que poden percibir os
membros das Corporaciéns Locais por todos os conceptos retributivos e
asistencias, excluidos os trienios aos que no seu caso tefian dereito aqueles
funcionarios de carreira que se atopen en situacién de servizos especiais,
atendendo entre outros criterios & natureza da Corporacién local e & sua
poboacién. No caso do concello de Carnota, a retribucidbn maxima sera a que
percibe un Secretario de Estado menos o 60%. Dito maximo serd fixado
anualmente na Lei de Orzamentos Xerais do Estado.

Segundo o apartado segundo do artigo 75 da Lei 7/1985, os membros das
Corporacions locais que desempefien os seus cargos con dedicacion parcial por
realizar funcions de presidencia, vicepresidencia ou ostentar delegacions, ou
desenvolver responsabilidades que asi o requiran, percibiran retribuciéns polo
tempo de dedicacion efectiva as mesmas, nese caso seran igualmente dados
de alto no Réxime Xeral da Seguridade Social en tal concepto, asumindo as
Corporacidns as cotas empresariais que corresponda, salvo o disposto no artigo
anterior. Estas retribucidons non poderan superar en ningun caso os limites que
se fixen, no seu caso, nas Leis de Orzamentos Xerais do Estado. Nos acordos
plenarios de determinaciéon dos cargos que leven aparellada esta dedicacién
parcial e das retribuciéns dos mesmos, deberase conter o réxime da dedicacion
minima necesaria para a percepcion das devanditas retribucions.

O artigo 75 ter d), pola sta parte, dispén que nos concellos con poboacidn
comprendida entre 3.001 e 10.000 habitantes, os membros que poderan
prestar 0s seus servizos en réxime de dedicacion exclusiva non excedera de
tres.

A Orde do 12 de marzo de 1.986 regula o alto e cotizacién ao Réxime Xeral da
Seguridade Social dos membros das Corporaciéns Locais con dedicacion
exclusiva.

Por todo o anteriormente exposto, propofio ao Pleno a adopcién dos seguintes
ACORDOS:



(FECHA: 18/10/ 2023 09: 55: 00)

Juan Manuel Saborido Rama

(FECHA: 17/10/2023 13:37:00) |,

cy7i NNObgo+/ +OV5+| Pr
Verificable en | a Sede El ectronica del O ganisno.

FI RMADO POR José Luis Veiga Sierra

Versi én inprimble

CVD:

#2710 DE CARNOTA

iregorio, 19
\OTA (A Corufa)
2000-A

17032

37251

PRIMEIRO. Determinar que os cargos Alcalde-Presidente e a concelleira
delegada responsable da darea de Servizos Sociais, Igualdade, Benestar,
Xuventude, Infancia e Educacion, realicen as suas funciéns en réxime de
dedicacién exclusiva e total, polos motivos expresados na parte expositiva.

SEGUNDO. Establecer a favor dos membros da Corporacién que desempefien
0s seus cargos en réxime de dedicacidn exclusiva as retribucidns que a
continuacién se relacionan, que se percibiran en catorce pagas, doce
correspondentes as diferentes mensualidades do ano e as dous restantes
correspondentes as mensualidades de xufio e decembro. Asi mesmo, darlles de
alta no réxime xeral da Seguridade Social, asumindo esta corporaciéon o
pagamento das cotas empresariais que corresponda.

O cargo de alcalde-presidente percibira unha retribucién anual bruta de
41.416,00 €.

A concelleira de Servizos Sociais, Igualdade, Benestar, Xuventude, Infancia e
Educacién percibird unha retribucién anual bruta de 28.000,00 €.

TERCEIRO. As retribuciéns fixadas nos dous apartados anteriores
aplicaraselles o incremento de retribucidons que para os empregados publicos
se establezan cada ano nas distintas leis de orzamentos xerais do Estado.

CUARTO. Os presentes acordos teran efecto desde o dia da sua aprobacién
polo Pleno e permaneceran vixentes ata tanto non sexan revogados
expresamente ou se constitla unha nova Corporacion.

QUINTO. Publicar os anteriores acordos no taboleiro de anuncios do Concello,
asi como no Boletin Oficial da Provincia.

Na quenda de intervencidns o concelleiro do BNG, don Ramén Noceda, mostra
a sla conformidade para que o alcalde e a tenente de alcalde tefian as suas
retribucidns. Sinala que non sabe o que puido cambiar para modificalas,
excepto que tefian a maioria absoluta. Considera que se trata dunha suba de
salario desproporcionada, cando se acaba de subir o salario dos funcionarios e
politicos 0 4%, sumado ao 15% de incremento do alcalde, e case o0 90% da
tenenta de alcalde. Parécelle eticamente reprobable. Explica que nin sequera
existe consignacidn presupostaria para este incremento. Cre que tefien que
cumprir 0 seu programa.

O concelleiro do BNG, don Ivan Franco, explica que en 8 anos se pasou duns
30.000 € en soldos politicos a uns 70.000 €. Afirma que o incremento é mais do
dobre. Realiza unha comparativa co goberno do BNG, que no primeiro pleno
baixaron os soldos politicos, e o PSOE increméntaos. Opina que hai que ver se
esta maneira de gobernar para a vecifianza é boa. Pensa que despois de
solicitar un crédito de 500.000 € para atender as necesidades de tesoureria, e
tamén de pasar, en catro anos, dun remanente de 500.000 € a 12.000 €, se
debe motivar esta subida de soldos. Solicita xustificacién por parte dos
involucrados.

O concelleiro do PP, don Agustin Gonzalez, explica que lle parece excesiva a
subida do 68% do soldo da tenenta de alcalde, que actualmente cobra 17.800
€, aos que lle hai que sumar o incremento do 4% e despois un 64% a maiores,
ademais do 32% de custe da de Seguridade Social. Asi mesmo, explica que o
soldo actual do alcalde é de 36.000,00 €, aos que se lle acaba de subir 0 4% e
despois 0 13% mais no mesmo exercicio, € a maiores 0 32% da Seguridade
Social. Entende que non esta xustificado este incremento e que vai afectar as
arcas municipais.

O alcalde sinala que o tope sitlase en 46.462,02 €. Explica que o Concello
pode dedicar arredor de 92.000 € a soldos politicos e destinan arredor de
60.000 €, 30.000 € por debaixo do tope. O alcalde dirixese aos concelleiros
manifestando non saber o que van facer os Concellos de Mazaricos e Zas, onde
goberna o BNG. Explica que unha vez tefa os datos deses concellos solicita
resposta por parte do BNG e comenta que os datos do PP xa non 0s quere nin
mencionar. Aclara que non vai solicitar o pago de dietas e quilometraxes.
Xustifica o salario da tenenta alcalde co seu traballo.

A concelleira do PSOE, dona Mercedes Noceda, quere saber o que cobraba
Belén, sendo tenenta de alcalde, con dedicacidn parcial.

O portavoz do BNG, don Ramén Noceda, responde, se non recorda mal, que
cobraba sobre 12.000 € anuais por unha dedicacién parcial. Non quere entrar
neste debate e sé quere saber cal é a xustificacién para a subida de soldos dun
mes para outro.

A concelleira do PSOE, dona Mercedes Noceda, explica que Belén cobraba
1.000 € e ela coa dedicacidén exclusiva 960 €. Compara as competencias de
cada unha delas e sinala que as sUas son maiores.

O concelleiro do PP, don Agustin Gonzalez, indica que o salario de Belén e o de
Mercedes Noceda é o mesmo, 1.200 € brutos, tendo a primeira xornada parcial
e a segunda xornada completa.

A concelleira do PSOE, Mercedes Noceda, aclaralle que ela tifia unha
dedicacidén exclusiva, non podia ter outro traballo.

O concelleiro do BNG, don Ivan Franco, quere obter resposta a pregunta que
fixo anteriormente, é dicir, xustificacién ao incremento salarial. Explica que na
primeira lexislatura do BNG, gobernando en minoria, sé tivo unha dedicacién
exclusiva, e no primeiro pleno o primeiro que fixo foi baixar o soldo politico.
Indica que o PSOE na sUa primeira lexislatura o primeiro que fixo foi subirse o
soldo e obter duas dedicacidns. Prosegue a intervencién sinalando que na
segunda lexislatura do BNG, ao segundo ano, estableceuse un soldo para a
tenente de alcalde, Belén Campos. Insiste en obter unha xustificacién para esta
suba salarial.

O alcalde insiste en que estan por debaixo dos 30.000 € do tope maximo.

O concelleiro do BNG, don Ramdén Noceda, explicalle ao alcalde que co soldo
anterior, xa era un dos alcaldes mellor pagados da zona.

Non habendo mais intervencions, polo Presidente sométese a proposta a
votacion, co seguinte resultado:
Votos a favor: 6 do grupo do PsdeG-PSOE.

Votos en contra: 4 (do grupo BNG e PP)
Abstenciéns: 0
Consecuentemente o presidente declara aprobada a proposta.

As 20:33 horas non hai méis asuntos que tratar. Por orde da Presidencia,
levantase a sesion, se estende a presente acta, da que eu, secretario, dou fe.

O secretario, José Luis Veiga Sierra

O alcalde, Juan Manuel Saborido Rama



